
MGA ANGKOP NA PARAAN NG PAGDINIG UKOL SA ESPESYAL NA 
EDUKASYON 

MGA PANANGGALANG NA PAMAMARAAN 
 
 
KABILANG SA MGA KARAPATAN SA ANGKOP NA PARAAN NG PAGDINIG ANG 
MGA SUMUSUNOD: 
 

1. Ang karapatang humiling ng komperensiya para sa pamamagitan sa anumang 
sandali sa panahon ng angkop na paraan ng pagdinig. Ang paraan ng 
pamamagitan ay hindi dapat gamitin upang ipagkait o antalahin ang karapatan 
ng (mga) magulang o (mga) tagapangalaga sa isang angkop na paraan ng 
pagdinig, o upang ipagkait ang anumang ibang mga karapatan na 
ipinagkakaloob sa mga partido. Ang mga abugado at tagapagtaguyod ay 
pinahihintulutan na lumahok sa mga komperensiya para sa pamamagitan na 
itinatakda pagkaraan ng paghaharap ng kahilingan para sa angkop na paraan 
ng pagdinig. (20 U.S.C. § 1415(e) (1); 34 C.F.R. § 300.506; Kodigo ng 
Edukasyon § 56501, subd. (b)(2).) 

 
2. Ang magulang ay may karapatang suriin ang lahat ng mga rekord ng paaralan 

ng bata, at tumanggap ng mga kopya ng mga rekord sa loob ng limang araw 
pagkaraan ng pasalita o nakasulat na kahilingan ng magulang. Ang 
pampublikong ahensiyang pang-edukasyon1 ay hindi maaaring sumingil ng 
higit sa tunay na halaga ng pagkopya ng mga rekord, pero kung ang halaga ay 
epektibong makakapigil sa magulang na gamitin ang karapatang ito, ang 
magulang ay karapat-dapat tumanggap ng isang kopya o mga kopya nang 
walang bayad. (20 U.S.C. § 1415(b)(1); 34 C.F.R. § 300.501(a)(1)(i); Kodigo 
ng Edukasyon § 56501, subd. (b)(3).) 

 
3. Ang karapatan ng mga magulang na padaluhin sa pagdinig ang mag-aaral na 

paksa ng pagdinig. (34 C.F.R. § 300.509(c)(1)(i); Kodigo ng Edukasyon § 
56501, subd. (c)(1).) 

 
4. Ang karapatan ng mga magulang na buksan sa publiko ang pagdinig ng estado. 

(34 C.F.R. § 300.509(c)(1)(ii); Kodigo ng Edukasyon § 56501, subd. (c)(2).) 
  
 5. Ang karapatan ng mga magulang sa isang tagasalin ng wika nang walang 

bayad kung ang kanilang pangunahing wika o paraan ng komunikasyon ay iba 
sa Ingles. (20 U.S.C. § 1415 (b)(4); 34 C.F.R. § 300.501(c)(5).)  

 
 

                                                
1 Ang pampublikong ahensiyang pang-edukasyon ay kabilang ang, pero hindi limitado sa, isang distrito ng paaralan, 
Lugar ng Planong Lokal sa Espesyal na Edukasyon (Special Education Local Plan Area [SELPA]) o Lokal na 
Ahensiyang Pang-Edukasyon (Local Education Agency [LEA]). 

PAGPAPANATILI NG KASALUKUYANG PAGLALAGAY NA PANG-EDUKASYON 
(MANATILI SA KINALALAGYAN) 
 
 Ang bata ay dapat manatili sa kanyang kasalukuyang kinalalagyang pang-edukasyon 
habang ang mga pamamaraan sa angkop na paraan ng pagdinig ay nakabimbin, maliban kung 
ang mga magulang at ang Estado o lokal na ahensiyang pang-edukasyon, ay sumasang-ayon 
sa ibang paglalagay. Ang probisyon na ito ay may mga tiyak na eksepsiyon sa mga bagay na 
pandisiplina na kabilang ang bata. (20 U.S.C. § 1415(j); 34 C.F.R. § 300.514; Kodigo ng 
Edukasyon § 56505 subd. (d).)  
 
 
SESYON PARA SA PAGLUTAS  
 
 Bago itakda o isagawa ang anumang angkop na paraan ng pagdinig, at sa loob ng 15 
araw pagkaraang matanggap ang paunawa ng reklamo, ang pampublikong ahensiyang pang-
edukasyon ay dapat magsagawa ng isang pulong para sa paglutas. Dapat kasama sa pulong 
ang (mga) magulang, isang kinatawan ng pampublikong ahensiyang pang-edukasyon, at 
may-kaugnayang (mga) miyembro ng pangkat ng Pang-Indibidwal na Programang Pang-
Edukasyon (Individualized Education Program [IEP]) na may ispesipikong kaalaman sa mga 
bagay na nauukol sa reklamo. Ang layunin ng pulong ay upang magkaloob ng pagkakataon 
para sa (mga) magulang na talakayin ang kanilang reklamo at mga batayang katotohanan nito, 
at magbigay sa pampublikong ahensiyang pang-edukasyon ng pagkakataon na lutasin ang 
reklamo. Kung ang reklamo ay hindi malutas 30 araw pagkaraang matanggap ito ng 
pampublikong ahensiyang pang-edukasyon, ang angkop na paraan ng pagdinig ay maaaring 
ganapin at ang mga angkop na takdang panahon ay dapat magsimula. (20 U.S.C. § 
1415(f)(1)(B)(i-iv).) 
 
 Ang sesyon para sa paglutas ay maaari lamang talikdan sa ilalim ng dalawang 
pangyayari; (1) ang isang nakasulat na pagtalikdan na pinirmahan ng (mga) magulang at 
kinatawan ng pampublikong ahensiyang pang-edukasyon,o (2) kasunduan ng mga partido na 
lumahok sa pamamagitan. (20 U.S.C. § 1415(f)(1)(B)(i)(IV).) 
 
 
PAGSASAGAWA NG PAGDINIG AT MGA KARAPATAN NG MGA PARTIDO SA 
PAGDINIG: 
 

1. Ang pagdinig ay dapat ganapin sa isang panahon at lugar na makatwirang 
masasabi na maginhawa sa magulang o tagapangalaga at sa mag-aaral. (Ed. 
Code § 56505, subd. (b).) 

 
2. Lahat ng partido sa pagdinig ay may mga sumusunod na karapatan na kaayon 

ng mga pang-estado at pederal na batas at regulasyon: 
 

A. Ang karapatang samahan at payuhan ng abugado at ng mga taong may 
espesyal na kaalaman o pagsasanay na may kinalaman sa mga 

problema ng mga batang may kapansanan. (20 U.S.C. § 1415( h)(1); 34 
C.F.R. § 300.509(a)(1); Kodigo ng Edukasyon § 56505, subd. (e)(1).) 

 
B. Ang karapatang magharap ng ebidensiya, gayon din ng nakasulat at 

pasalita na pangangatwiran. (20 U.S.C. § 1415(h)(2); 34 C.F.R. § 
300.509(a)(3).) 

 
C. Ang karapatan na harapin, suliting-tanungin, at pilitin ang pagdalo ng 

mga testigo. (20 U.S.C. § 1415( h)(2); 34 C.F.R. § 300.509(a)(2); 
Kodigo ng Edukasyon § 56505, subd. (e)(3).) 

 
D. Sa kanilangopsiyon, ang (mga) magulang o (mga) tagapangalaga ay 

may karapatang tumanggap ng isang nakasulat o elektronikong buung-
buong rekord ng pamamaraan nang walang babayaran ang magulang o 
tagapangalaga. (20 U.S.C. § 1415( h)(3); 34 C.F.R. § 300.509(a)(4); 
Kodigo ng Edukasyon § 56505, subd. (e)(4).) 

 
E. Sa kanilangopsiyon, ang (mga) magulang o (mga) tagapangalaga ay 

may karapatang tumanggap ng nakasulat o elektronikong natuklasang 
katotohanan at desisyon, walang babayaran ang (mga) magulang o 
(mga) tagapangalaga. Ang mga natuklasan at desisyon ay dapat gawing 
maaaring makuha ng publiko pagkaraang tanggalin ang impormasyon 
na magpapakilala sa isang tao alinsunod sa mga iniaatas sa 
pagkakompidensiyal. (20 U.S.C. § 1415(h)(4)(A); Kodigo ng 
Edukasyon § 56505, subd. (e)(5); 34 C.F.R. § 300.509(a)(5).) 

 
F. Ang karapatang makatanggap mula sa ibang mga partido, nang hindi 

kukulangin sa limang (5) araw ng trabaho bago ang pagdinig, ng 
kopya ng lahat ng mga dokumento at isang listahan ng lahat ng mga 
testigo at ang kanilang pangkalahatang lugar ng testimonya, na balak 
na iharap ng mga partido sa pagdinig. Kabilang dito ang lahat ng mga 
pagtasa na nakumpleto sa petsang iyon at anumang mga 
rekomendasyon na batay sa mga pagtasang ito na balak ng mga partido 
na gamitin sa pagdinig. (20 U.S.C. § 1415(f)(2)(A); 34 C.F.R. § 
300.509(b)(1); Kodigo ng Edukasyon § 56505, subd. (e)(7).) 

 
G. Ang karapatan na ipagbawal ang pagpapasok ng anumang ebidensiya 

sa pagdinig na hindi isiniwalat nang hindi kukulangin sa limang (5) 
araw ng trabaho bago ang pagdinig. (20 U.S.C. § 1415(f)(2)(B); 34 
C.F.R. § 300.509(a)(3); Kodigo ng Edukasyon § 56501, subd. (f).) 

 
 
PAGKATAWAN SA ANGKOP NA PARAAN NG PAGDINIG 
 
 Kung ang alinmang partido sa isang angkop na paraan ng pagdinig ay nagbabalak na 
katawanin ng isang abugado sa pagdinig ng estado, ang paunawa ng balak na ito ay dapat 

ibigay sa kabilang partido nang hindi kukulangin sa sampung (10) araw ng kalendaryo 
bago ang pagdinig. Ang hindi pagbibigay ng iniaatas na paunawa ay bumubuo ng 
magandang dahilan upang ipagkaloob ang pagpapaliban. (Ed. Code § 56507, subd. (a).) 
 
 
NAKASULAT NA DESISYON SA PAGTATAPOS NG PAGDINIG 
 
 Pagkatapos ng angkop na paraan ng pagdinig, ang Hukom ng Batas na 
Pampangasiwaan ay dapat maghanda ng isang nakasulat, makatwirang desisyon. Ang 
desisyon ay dapat kabilang ang (mga) dahilan para sa anumang paglalagay sa hindi 
pampublikong paaralan o mga mga serbisyo ng ahensiya o pagbabayad para sa anumang 
paglalagay sa hindi pampublikong paaralan o mga serbisyo ng ahensiya. Ang desisyon ay 
dapat ipakoreo sa lahat ng mga partido sa pagdinig sa loob ng 45 araw mula nang matanggap 
ang kahilingan para sa pagdinig. (20 U.S.C. § 1415(g)(2); 34 C.F.R. § 300.511(a).) 
 
 Ang alinmang partido sa isang pagdinig ay maaaring humiling ng palugit mula sa 
Hukom ng Batas na Pampangasiwaan, at ang kahilingan ay dapat ipagkaloob pagkatapos 
magpakita ng magandang dahilan. Anumang palugit ay dapat magpalawig ng oras para sa 
pagbaba ng pangwakas na desisyong pampangasiwaan para sa isang panahon na ang haba ay 
katumbas lamang ng palugit. (34 C.F.R. § 300.511(c).) 
 


